
Veriligawn
KETUA PENGARAH
LEMBAGA PERTUBUHAN PELADANG

Assalamualaikum w.b.t dan Salam Perpaduan.

Alhamdulillah, syukur ke hadrat llahi kerana dengan limpah kurnia dan o
keizinan dariNya, kita telah berjaya membangunkan POLISI
PERLINDUNGAN PEMBERI MAKLUMAT, LEMBAGA PERTUBUHAN PELADANG
(LPP). Polisi bertujuan untuk menggalakkan dan memudahkan-anggota
kerja LPP dan orang awam untuk menyalur dan mendedahkan
maklumat berkaitan mana-mana salah laku dan kelakuan tidak wajar
yang berlaku di LPP atau yang melibatkan anggota LPP.

Polisi ini telah dibangunkan selaras dengan Inisiatif 5: Mewujudkan Garis
Panduan Perlindungan Identiti Pemberi Maklumat.di dalam Pelan Antl =
Rasuah LPP 2021-2025 (PELANTAR) bagi Bidang Keutamaan :
1: Mempertingkatkan Keberkesanan Dan ketelusan Proses
Perolehan Awam di bawah Strategik 1.3: Memperkukuh
Pengurusan Aduan.

LPP merupakan salah sebuah badan berkanun yang
berurusan dengan pelbagai pihak dari latarbelakang yang
berbeza. Justeru, LPP akan terus komited dan berusaha untuk
memastikan perkhidmatan yang diberikan dan urusan berkaitan
dapat dilaksanakan dengan dinamik, berintegriti tinggi dan
berkesan. Pendedahan dan aduan pemberi maklumat
diperlukan untuk melaporkan kelakuan tidak wajar yang

berlaku di kalangan anggota LPP supaya tindakan

sewajarnya dapat diambil ke atas pihak-pihak yang

terlibat. Kepercayaan dan keyakinan rakyat akan bertambah
jika sekiranya perkhidmatan awam mempunyai imej
berintegriti, berdaya saing serta efektif.

Sehubungan itu, menjadi harapan saya supaya Polisi yang
dihasilkan ini dapat difahami dan dijadikan panduan oleh
anggota LPP, pemegang taruh atau mana-mana pihak
untuk tampil tanpa rasa gentar melaporkan kelakuan tidak
wajar anggota LPP yang menyalahi undang-undang dan
peraturan sedia serta memberikan jaminan bahawa
perlindungan akan diberikan kepada pemberi maklumat tertakluk
pada syarat-syarat yang telah dinyatakan dalam polisi ini.

=

YBhg. Dato’ Azulita Binti Salim

1.0 PENDAHULUAN

11

1.2

13

Paolisi Perlindungan Pemberi Maklumat (seterusnya akan di rujuk
sebagai “Polisi ini”) mampu bertindak sebagai sebuah tadbir urus
kepada sistem penyaluran maklumat yang dapat melindungi
keselamatan dan kerahsiaan pemberi maklumat yang lebih efektif
dan efisien. Polisiinisecara keseluruhannya tertakluk di bawah Akta
Perlindungan Pemberi Maklumat 2010 [Akta 711].

Undang-undang Perlindungan Pemberi Maklumat telah digubal oleh
Parlimen dengan objektif untuk menggalakkan mana-mana orang
untuk melaporkan dan seterusnya melaksanakan tindakan
sewajarnya bagi menangani apa-apa salah laku di dalam sesebuah
organisasi. Memandangkan perbuatan-perbuatan salah laku ini
mengandungi unsur-unsur yang kompleks, maka ianya tidak boleh
didedahkan kepada mana-mana pihak termasuk identiti individu
yang memberikan maklumat tersebut (selepas ini dirujuk sebagai
“pemberi maklumat”) dengan tujuan untuk melancarkan proses
siasatan. Antara salah laku yang boleh dilaporkan adalah apa-apa
perbuatan yang diklasifikasikan sebagai satu kesalahan di bawah
Akta Badan-Badan Berkanun (Tatatertib dan Surcaj) 2000 [Akta 605],
Akta Suruhanjaya Pencegahan Rasuah 2009 [Akta 694], Kanun
Keseksaan [Akta 574] dan Akta Pertubuhan Peladang 1973 [Akta
109] atau apa-apa kesalahan di bawah mana-mana peruntukan
undang-undang bertulis yang berkuatkuasa.

Polisi ini membolehkan pemberi maklumat membuat pendedahan
mengenai apa-apa salah laku atau pelanggaran integriti kepada
seorang anggota yang telah dilantik oleh LPP (selepas ini dirujuk
sebagai “anggota diberi kuasa”) tanpa rasa khuatir terhadap
sebarang tindak balas luaran dan dalaman agar isu atau masalah
yang berhubungkait dengan pendedahan tersebut dapat ditangani
dengan berkesan dan segera.

2.0 TAFSIRAN

Bagi maksud polisi ini: -

2.1

2.2

Anggota LPP ertinya termasuk ahli Lembaga LPP dan semua
anggota LPP sama ada lantikan tetap, sementara, sangkut,
pinjaman, kontrak atau sambilan;

Agensi Penguatkuasaan ertinya agensi kerajaan yang mempunyai
fungsi dan kuasa penyiasatan dan penguatkuasaan oleh
mana-mana undang-undang bertulis;

2.3

2.4

2.5

2.6

2.7

2.8

Jenayah ertinya apa-apa perbuatan yang boleh dikenakan
hukuman penjara dan denda dalam mana-mana undang-undang
bertulis yang berkuatkuasa dalam negara;

Kelakuan tidak wajar ertinya apa-apa kelakuan jika terbukti menjadi
suatu kesalahan tatatertib atau kesalahan jenayah;

Kesalahan Tatatertib ertinya apa-apa tindakan atau peninggalan
yang menjadi suatu pelanggaran tatatertib dalam organisasi
sebagaimana yang diperuntukkan oleh undang-undang, kod etika,
pekeliling atau suatu kontrak kerja, mengikut: mana-mana yang
berkenaan;

Keterangan komputer ertinya keterangan yang didapati daripada
suatu peranti elektronik, magnet optik atau peranti yang mempunyai
keupayaan memproses data termasuklah apa-apa kemudahan
storan data atau kemudahan komunikasi berkaitan secara langsung
dengan atau dikendalikan bersama peranti yang tersaling hubung
atau berkait;

Pemberi maklumat -ertinya. mana-mana orang yang membuat
pendedahan kelakuan tidak wajar kepada agensi penguatkuasaan
seperti di perkara 4 polisi ini;

Anggota diberi kuasa ertinya mana-mana anggota LPP yang dilantik
oleh Ketua Jabatandan’ diberi kuasa oleh Lembaga untuk
menerima dan mengendalikan aduan.

3.0 TUJUAN

Tujuan polisi ini diwujudkan adalah :-

3.1

3.2

3.3

Untuk memudahkan pendedahan dibuat seawal mungkin dengan
penuh bertanggungjawab dan mengikut prosedur dalaman;

Untuk menguruskan sesuatu pendedahan dengan pendekatan dan
mengikut tempoh masa yang munasabah di mana ianya perlu diberi
keutamaan berdasarkan keseriusan salah laku atau risiko yang
dilaporkan dan magnitud akibat atau kesan dari pendedahan ini;

Untuk melindungi pemberi maklumat dari sebarang tindakan balas
akibat ke atas pendedahan yang dibuat olehnya dan melindungi
maklumat peribadi beliau;

3.4 Untuk berlaku adil terhadap pemberi maklumat dan orang yang
disyaki (selepas ini disebut “OYDS”) ke atas kesalahan yang
dilaporkan. Pemberi maklumat akan diberitahu tentang status
pendedahan beliau. OYDS tersebut juga akan diberitahu tentang
tuduhan terhadapnya dan akan diberi peluang untuk menjawab
tuduhan-tuduhan tersebut. Identiti pemberi maklumat tersebut
akan dilindungi dengan ketat dan hanya akan didedahkan secara
terhad kepada mana-mana orang yang telah diberikan kuasa untuk
menyiasat dan mendakwa sama ada anggota dari agensi
penguatkuasaan yang lain dalam proses penyiasatan mengikut
keperluan pada dasar “perlu tahu” sahaja bagi melengkapkan
siasatan.

4.0 PEMAKAIAN
Palisi ini terpakai kepada :-
4.1 Pemberi maklumat utama; dan

4.2 Mana-mana orang yang mempunyai pertalian secara langsung
atau tidak langsung dengan pemberi maklumat.

5.0 MAKLUMAT YANG BOLEH DIDEDAHKAN

5.1 Sesuatu pendedahan kelakuan tidak wajar (selepas ini disebut
sebagai “Pendedahan”) boleh dibuat sekiranya ia berkaitan
dengan mana-mana salah laku yang berikut oleh seseorang yang
berkenaan urusan rasmi LPP dan PP: -

i. Kesalahan jenayabh;

ii. Rasuah atau penipuan;

iii. Salah guna wang atau harta LPP dan PP di bawah seliaannya;
iv. Kesalahan yang boleh dikenakan tindakan tatatertib;

v. Kesilapan pengurusan yang melampau dalam LPP dan PP di
bawabh seliaannya;

Vi. Ketirisan kewangan yang serius dalam LPP dan PP di bawah
seliaannya;

vii.Satu kelakuan yang menimbulkan bahaya yang besar dan spesifik
kepada kehidupan, kesihatan atau keselamatan warga LPP dan
PP di bawah seliaannya atau orang awam atau keadaan
persekitaran.

_/"\\ "

5.2

5.3

Polisi ini tidak merangkumi dan melindungi pemberi maklumat
sekiranya aduan-aduan atau maklumat-maklumat yang disalurkan
kepada anggota yang diberi kuasa adalah mengenai: -

i. Perkara-perkara yang remeh, menyusahkan atau tidak serius;

ii. Perkara-perkara yang menunggu penyelesaian atau ditentukan
melalui prosiding tatatertib LPP; dan

Perkara-perkara yang menunggu penyelesaian atau ditentukan
melalui mana-mana tribunal atau pihak ‘berkuasa atau
mahkamah, penimbangtaraan atau lain-lain prosiding yang
serupa.

Kesalahan boleh berlaku semasa pelaksanaan urusan rasmi LPP atau
di mana-mana tempat kerja iaitu di mana-mana tempat yang
berkaitan dengan urusan rasmi LPP dan PP di.bawah seliaannya.

6.0 PROSEDUR MEMBUAT ADUAN

6.1

6.2

6.3

Pemberi maklumat boleh dengan apa-apa maklumat dan pada
bila-bila masa sama ada secara lisan atau /melalui keterangan
dokumen dan keterangan komputer di mana dengan suci hati dan
berasaskan alasan'yang munasabah beliau percaya yang sesuatu
kesalahan salah /laku tersebut' di jangka akan berlaku, sedang
berlaku atau telah berlaku membuat aduan kepada anggota yang
diberi kuasa.

Pemberi maklumat boleh dikecualikan daripada perlindungan di
bawah polisi ini sekiranya beliau telah didapati tertakluk dalam
mana-mana perkara seperti di para 5.2 dan pemberi maklumat
hendaklah diberikan notis bertulis bagi perkara tersebut.

Pemberi maklumat digalakkan untuk membuat laporan melalui
kaedah-kaedah berikut:

i. Dengan menggunakan Borang Perlindungan Pemberi Maklumat
sepertimana yang telah ditetapkan oleh LPP (rujuk Lampiran A)
dan boleh dimuat turun dari laman sesawang www.|pp.gov.my
dan dihantar sama ada dengan serahan tangan atau pos -

Pengarah Unit Integriti

Lembaga Pertubuhan Peladang,
Menara LPP,

No.20, Jalan Sultan Salahuddin,
50480 Kuala Lumpur.

ii. Berjumpa atau menghubungi anggota yang diberi kuasa di Unit
Integriti LPP untuk membuat laporan;

iii. Secara panggilan telefon dengan menghubungi Unit Integriti LPP
di talian 03-26109600;

iv. Atau melalui aplikasi peranti elektronik seperti WhatsApp,
Telegram, Messenger dan hendaklah dihantar terus kepada
anggota yang diberi kuasa; atau

v. Pemberi maklumat perlu membuat laporan menggunakan
borang aduan rasmi seperti mana yang dilampirkan bersama
polisi ini yang mengandungi butiran berikut:

el

Vi.

Vi

Butiran pemberi maklumat seperti nama, alamat, talian
telefon dan e-mel untuk tujuan dihubungi dan maklum balas;

Keterangan tentang salah laku dan identiti pihak yang terlibat;

Keterangan tentang bagaimana salah laku dilakukan
berserta dengan menyatakan tempat, tarikh dan masa
kejadian; dan

Menyertakan keterangan sokongan yang berkaitan dengan
maklumat yang disalurkan sama ada keterangan dokumen
atau keterangan komputer yang boleh menyokong fakta
maklumat.

Laporan salah laku hendaklah dibuat dengan niat suci hati,
bukan palsu, berniat jahat atau bersifat fitnah. Laporan itu
hendaklah berdasarkan kepada fakta dan tidak bersifat
spekulatif.

. Sekiranya laporan salah laku dibuat terhadap mana-mana

Ahli Lembaga LPP atau anggota LPP atau anggota Integriti
LPP, maka ahli atau anggota berkenaan tidak boleh turut
sama melibatkan diri di dalam keseluruhan proses yang
dinyatakan di dalam polisi ini atau membuat apa-apa
tindakan atau keputusan ke atas laporan tersebut. Apa-apa
tugasan 'dan tanggungjawab ahli atau anggota tersebut
hendaklah diambil alih oleh ahli atau anggota lain yang
terkanan.

vii.Laporan yang TIDAK menyatakan maklumat yang jelas

tentang nama, identiti nombor telefon, alamat pemberi
maklumat untuk dihubungi adalah TIDAK LAYAK diberikan
perlindungan di bawah Polisi ini. Walau bagaimanapun,
laporan tetap diterima dan siasatan akan diteruskan
berdasarkan maklumat yang disalurkan.

o

7.0 PERLINDUNGAN

7.1 Pemberi maklumat, setelah membuat pendedahan, berlandaskan
sebab-sebab yang munasabah dan mengikuti tatacara polisi ini: -

i. Pemberi maklumat akan dilindungi dari tindak balas dalaman LPP
sebagai akibat langsung kerana pendedahan yang dibuatnya;

ii. Satu tindakan balas dalaman bermaksud langkah-langkah yang
tidak munasabah dan tanpa justifikasi sama ada yang bakal atau
telah diambil ke atas pemberi maklumat sama ada dari segi
tindakan disiplin, penurunan jawatan, pertukaran penempatan,
penilaian prestasi tahunan, penggantungan atau penamatan
perkhidmatan (tetap/kontrak) dari LPP ‘atau ancaman untuk
melakukan mana-mana tindakan-tindakan ini akibat dari
pendedahan tersebut;

Identiti dan maklumat pemberi maklumat di atas akan dilindungi
dan diklasifikasikan sebagai “Rahsia”; dan

iv.ldentiti dan maklumat peribadi pemberi maklumat tidak boleh
didedahkan kepada mana-mana pihak termasuk-penyiasat dan
dalam mana-mana prosiding dalam mana-mana mahkamah dan
sekiranya keterangan tersebut mengandungi identiti atau
apa-apa yang /boleh menjurus kepada pendedahan  identiti
pemberi maklumat haruslah disembunyikan atau dipadamkan.

7.2 Seorang pemberi maklumat tidak akan tertakluk kepada apa-apa
liabiliti sivil atau jenayah atau apa-apa liabiliti yang berbangkit
melalui proses pentadbiran, termasuk tindakan tatatertib-dan tiada
tindakan tuntutan atau desakan boleh diambil atau dibuat terhadap
pemberi maklumat kerana membuat pendedahan tersebut.
Perlindungan juga tertakluk kepada apa-apa perlindungan lain
sepertimana diperuntukan dalam Akta Perlindungan Pemberi
Maklumat 2010 [Akta 711].

8.0 PEMBATALAN PERLINDUNGAN PEMBERI MAKLUMAT

8.1 Perlindungan juga akan terbatal dalam keadaan-keadaan berikut: -

i. Pemberi maklumat sendiri terlibat dalam pendedahan yang
dilaporkan olehnya;

i. Pemberi maklumat membuat pendedahan dengan motif untuk
mengelak daripada ditamatkan perkhidmatan atau dikenakan
tindakan tatatertib;

ii. Sama ada sebelum atau selepas membuat pendedahan,
pemberi maklumat telah membuat pendedahan mana-mana
butiran pendedahan itu kepada mana-mana pihak yang tidak
berhak untuk mengetahuinya;

iv. Pemberi maklumat telah membuat pendedahan yang
diketahuinya palsu, dengan berniat jahat atau berunsur fitnah;
dan

v. Maklumat tersebut disalurkan terdahulu kepada mana-mana
saluran selain dari yang dinyatakan di bawah perkara 6.3 polisi ini.

9.0 TANGGUNGJAWAB ANGGOTA YANG DIBERI KUASA

9.1

9.2

9.3

Anggota diberi kuasa hendaklah bertanggungjawab menerima
maklumat berkaitan dan menguruskan maklumat tersebut dengan
sewajarnya serta menjalankan penyiasatannya sendiri termasuk
menyediakan laporan yang mengandungi dapatan penyiasatan itu
serta syor untuk langkah selanjutnya diambil mengikut peruntukan
kuasa dan garis panduan penerimaan laporan yang ditetapkan.

Anggota diberi kuasa juga boleh menerima maklumat dan di atas
pertimbangannya menyerahkan pelaksanaan siasatan kepada
mana-mana pihak lain terhad kepada maklumat untuk proses
siasatan sahaja.

Pemberi maklumat akan dimaklumkan hasil siasatan oleh anggota
yang diberi kuasa. Pemberitahuan tersebut hanya terhad kepada
maklumat yang terpilih sahaja dan mengecualikan perincian khusus.

0]

10.0

11.0

PEMATUHAN POLISI

Polisi Perlindungan Pemberi Maklumat ini WAJIB dipatuhi oleh semua
pemberi maklumat dan anggota diberi kuasa.

TARIKH KUATKUASA

Pelaksanaan polisi ini berkuatkuasa mulai tarikh polisi ini diedarkan.

12.0 PENUTUP
Polisi ini membuktikan LPP sentiasa komited, telus dan tidak akan
berkompromi dengan sebarang kelakuan tidak wajar bagi suatu
kesalahan tatatertib atau kesalahan jenayah bagi memperkukuhkan
penyampaian perkhidmatan LPP.

RUJUKAN

1. Akta Perlindungan Pemberi Maklumat 2010 [Akta 711]

2. Akta Badan-Badan Berkanun (Tatatertib dan Surcaj) 2000 [Akta 605]

3. Garis Panduan Pelaksanaan Akta Perlindungan Pemberi Maklumat 2010 [Akta 711],
Bahagian Hal Ehwal Undang-Undang, Jabatan Perdana Menteri bertarikh 21 Mac 2011

4. Polisi Whistleblowing; Kementerian Dalam Negeri (KDN), Tahun 2014

5. Polisi Perlindungan Pemberi Maklumat (Whistleblowing) Suruhanjaya Pelabuhan
Pulau Pinang

6. Polisi Perlindungan Pemberi Maklumat Kementerian Perdagangan Dalam Negeri
Dan Hal Ehwal Pengguna

7. Akta Keterangan 1950.

Lampiran A

SULIT No. Aduan LPP:......../.

UNIT INTEGRITI
URUS SETIA KETUA PENGARAH
LEMBAGA PERTUBUHAN PELADANG
Menara LPP
No. 20, Jalan Sultan Salahuddin
50480 Kuala Lumpur

PERTUBUHAN
PELADANG BORANG ADUAN

BAHAGIAN A : BUTIRAN PEMBERI MAKLUMAT

Nama Pemberi Maklumat :

No. Kad Pengenalan:

Alamat Pemberi Maklumat :

No. Telefon : E-mel :

BAHAGIAN B : MAKLUMAT ADUAN (SIAPA TERLIBAT, APA YANG BERLAKU, DI MANA, BILA, KENAPA DAN
BAGAIMANA)

Tarikh :

Tempat :

Keterangan Aduan :
(Sila lampirkan bukti salah laku seperti dokumen/gambar/tangkap layar jika ada)

BAHAGIAN C : PENGAKUAN PENGADU

* Saya mengaku bahawa semua maklumat yang diberikan adalah benar. Jika didapati maklumat yang diberikan adalah palsu
atau tidak benar, saya bersedia untuk didakwa atau diambil tindakan undang-undang.

* Borang ini dan segala maklumat terkandung di dalamnya adalah tertakluk kepada undang-undang Perlindungan Pemberi
Maklumat dan Polisi yang digunapakai bagi tujuan yang sama. Perlindungan identiti pemberi maklumat akan terbatal
sekiranya maklumat yang dikemukakan didapati palsu atau tidak berasas atau telah terdedah lebih awal daripada pemberi
maklumat itu sendiri.

Tandatangan Pemberi
Maklumat :

Tarikh :

BAHAGIAN D : PERAKUAN PENERIMAAN DAN TINDAKAN TERHADAP ADUAN (UNTUK KEGUNAAN PEJABAT)

Tarikh Terima :

Tandatangan dan Cop Pegawai
Diberi Kuasa :

) Tindakan untuk siasatan.

) Selesai serta merta.

) Didapati aduan/maklumat yang diberikan adalah palsu/tidak benar.

) Didapati aduan/maklumat tidak lengkap dan memerlukan
maklumat tambahan.

( ) Tiada Tindakan Lanjut / No Further Action (NFA)

Status Aduan :

@

Disediakan Oleh:

UNIT INTEGRITI
URUSETIA KETUA PENGARAH
LEMBAGA PERTUBUHAN PELADANG



